ԱՄՓՈՓԱԹԵՐԹ
ԲԱՐՁՐԱՎՈԼՏ ԷԼԵԿՏՐԱՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 220/110/35/10/6 կՎ «ՇԻՆՈՒՀԱՅՐ» ԵՎ 220/110/6 կՎ «ԱԳԱՐԱԿ-2» ԵՆԹԱԿԱՅԱՆՆԵՐԻ ՎԵՐԱԿԱՌՈՒՑՄԱՆ ԱՇԽԱՏԱՆՔՆԵՐԻ ԳՆՄԱՆ ԸՆԹԱՑԱԿԱՐԳՈՒՄ ՄԱՍՆԱԿԻՑՆԵՐԻ ՈՐԱԿԱՎՈՐՄԱՆ ՉԱՓԱՆԻՇՆԵՐ ԿԻՐԱՌԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
	1. Ֆինանսների նախարարություն
	29.12.2021թ.

	
	№ 01/26-1/21226-2021

	ՀՀ կառավարության 04.05.2017թ. N 526-Ն որոշմամբ հաստատված կարգում դեռևս ՀՀ կառավարության 10.10.2019թ. 
N 1422-Ն որոշմամբ կատարված փոփոխությունների համաձայն մասնակիցներին ներկայացվող որակավորման չափանիշների փոխարեն ներդրվել և գործում է «որակավորման ապահովման» համակարգը, որի արդյունքում կառավարելի են պայմանագրերի չկատարման կամ ոչ պատշաճ կատարման ռիսկերը։

Միաժամանակ հայտնում ենք, որ նախագծի ընդունումը հիմնավորող տեղեկանքի համաձայն պատվիրատուի կողմից նախկինում կազմակերպված ընթացակարգի շրջանակում մասնակիցների նկատմամբ սահմանված որակավորման պահանջը (մասնագիտական փորձառություն) չի նվազեցրել պայմանագրի պատշաճ կատարման ռիսկը, ինչով պայմանավորված  նպատակահարմար համարելու դեպքում, առաջարկում ենք դիտարկել մասնակիցների նկատմամբ բացի նախագծով առաջարկվող չափանիշը, այլ որակավորման պայմաններ ևս սահմանելու հնարավորության հարցը:
	  Չի ընդունվել:
«Գնումների մասին» ՀՀ օրենքի (այսուհետ՝ Օրենք) 
3-րդ հոդվածի 2-րդ մասի 1-ին և 2-րդ ենթակետերի համաձայն՝ գնումների գործընթացը հիմնվում է հետևյալ սկզբունքների վրա.

1) գնման գործընթացի միասնական կանոններով մրցակցային, թափանցիկ, համաչափ, հրապարակային և ոչ խտրական հիմունքներով կազմակերպում.

2) պայմանագրի կնքման նպատակով մասնակիցների շրջանակի ընդլայնում և նրանց միջև մրցակցության խրախուսում:
Վերոնշյալ իրավական նորմի բովանդակությունից հետևում է, որ պատվիրատուն գնման գործընթացը կազմակերպելիս պետք է գործադրի առավելագույն ջանքեր՝ մասնակիցների շրջանակն ընդլայնելու և մրցակցությունը խրախուսելու նպատակով:

Միևնույն ժամանակ օրենսդիրը հնարավորություն է ընձեռում հրավերում նախատեսել գնումների ընթացակարգի մասնակիցներին ներկայացվող որակավորման այնպիսի չափանիշներ, որոնք անհրաժեշտ են պայմանագրով նախատեսված պարտավորությունների պատշաճ կատարման համար:

Սույն դեպքում հաշվի առնելով 220/110/35/10/6 կՎ «Շինուհայր» և 220/110/6 կՎ «Ագարակ-2» ենթակայանների վերակառուցման աշխատանքները հրատապ և պատշաճ կատարելու համար որակավորված և փորձառու կապալառուի ներգրավման անհրաժեշտությունն, ինչպես նաև այն հանգամանքը, որ ենթակայանների վերակառուցման աշխատանքներն ունեն խիստ սպեցիֆիկ բնույթ և միայն ֆինանսական միջոցների առկայությունը չի կարող բավարար լինել կապալառուի՝ ենթակայանի վերակառուցման որակավորում ունենալու հանգամանքը հավաստելու համար, ուստի, առաջարկվում է ՀՀ կառավարության որոշմամբ ենթակայանների վերակառուցման աշխատանքների գնման ընթացակարգի հրավերում սահմանել մասնակիցների որակավորման՝ նմանատիպ աշխատանքների իրականացման փորձառության չափանիշներ և որակավորումը հիմնավորող փաստաթղթի ձևանմուշ, միաժամանակ պահպանելով նաև ընտրված մասնակից ճանաչվելու դեպքում, Օրենքի 35-րդ հոդվածով սահմանված ժամկետում, որակավորման ապահովում ներկայացնելու պահանջը:
Մասնակիցների որակավորման այլ չափանիշներ չեն սահմանվել մասնակիցների շրջանակը հնարավորինս ընդլայնելու և դրանով իսկ մրցակցությունը խրախուսելու նպատակով:
Հարկ է ընդգծել, որ 220/110/35/10/6 կՎ «Շինուհայր» և 220/110/6 կՎ «Ագարակ-2» ենթակայանների վերակառուցման աշխատանքների գնման ընթացակարգում մասնակիցների որակավորման չափանիշները կիրառելու մասին» ՀՀ կառավարության որոշման նախագծին (այսուհետ՝ Նախագիծ) կից ներկայացվել է հայաստանյան այն կազմակերպությունների ցանկը, որոնք «Բարձրավոլտ էլեկտրացանցեր» ՓԲԸ-ում (այսուհետ՝ Ընկերություն) առկա տեղեկատվության համաձայն, մինչ այժմ մասնակցել են ՀՀ-ում իրականացված նմանատիպ ենթակայանների վերակառուցման կամ կառուցման գործընթացում որպես կապալառու կամ ենթակապալառու: Այսինքն առաջարկվող չափանիշներին կարող են բավարարել տեղական առնվազն երեք պոտենցիալ մասնակիցներ՝ որպես մեկ կազմակերպություն կամ միավորման (համատեղ ձեռնակրկության կամ կոնսորցիումի ստեղծման) միջոցով:

Մասնագիտական փորձառությունից զատ որակավորման այլ չափանիշներ սահմանվելու դեպքում չի բացառվում մասնակիցների շրջանակի և մրցակցություն սահմանափակումը, քանի որ վերոնշյալ կազմակերպությունների՝ Օրենքի 6-րդ հոդվածով սահմանված որակավորման այլ չափանիշներին  համապատասխանելու վերաբերյալ տեղեկատվություն Ընկերությունում առկա չէ:

	2. Արդարադատության նախարարություն
	21.12.2021թ.

	
	№ 01/27.1/42614-2021

	1. Նախագծի նախաբանում հղում է կատարված ՀՀ կառավարության 2017թ. մայիսի 4-ի N 526-Ն որոշման հավելված 1-ի 3-րդ կետին, որի համաձայն՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր:

Այս առումով հարկ ենք համարում նշել, որ Նախագծի նախաբանում բացակայում է այն ուղղակի լիազորող նորմի նշումը, որի հիման վրա և որի իրականացումն ապահովելու նպատակով՝ Կառավարությանը լիազորվել է հաստատել «Բարձրավոլտ էլեկտրացանցեր» փակ բաժնետիրական ընկերության 220/110/35/10/6 կՎ «Շինուհայր» և 220/110/6 կՎ «Ագարակ-2» ենթակայանների վերակառուցման աշխատանքների գնման ընթացակարգի մասնակիցների որակավորման չափանիշները և որակավորումը հիմնավորող փաստաթղթի ձևանմուշը: Հետևապես, անհրաժեշտ է Նախագծի նախաբանը վերանայել՝ հստակ և որոշակի նշելով օրենքով սահմանված իրավական հիմքը: 
Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 2-րդ հոդվածի 1-ին մասին 5-րդ կետի պահանջից, որի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
	  Ընդունվել Է:
Նախագծի նախաբանում հղում է կատարվել 
ՀՀ Սահմանադրության 146-րդ հոդվածի 4-րդ մասին, Օրենքի 5-րդ հոդվածի 1-ին մասի 6-րդ կետին և ՀՀ կառավարության 2017թ. մայիսի 4-ի N 526-Ն որոշման (այսուհետ՝ Որոշում) 1-ին հավելվածի 3-րդ կետին:

ՀՀ Սահմանադրության 146-րդ հոդվածի 4-րդ մասի համաձայն՝ ՀՀ կառավարության լիազորությունները սահմանվում են Սահմանադրությամբ ու օրենքներով, և
ՀՀ կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:

Օրենքի 5-րդ հոդվածի 1-ին մասի 6-րդ կետի համաձայն՝ Օրենքի նպատակի և պահանջների կատարման ապահովման համար ՀՀ կառավարությունը հաստատում է Օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները: 

Որոշման 1-ին հավելվածի 3-րդ կետի համաձայն՝ գնման գործընթացի առանձնահատկություններով պայմանավորված` ՀՀ կառավարության որոշումներով կարող են սահմանվել Որոշմամբ հաստատված կարգով չնախատեսված նորմեր:

Նախագծով առաջարկվում է գնման ընթացակարգի՝ մրցույթի մասնակցի որակավորման չափանիշներ սահմանել, ինչը, ի համեմատություն Որոշմամբ նախատեսված և գործող կարգավորումների, մրցույթի կազմակերպման կարգի առանձնահատկություն է, քանի որ, ի լրումն միակողմանի հաստատված հայտարարության` տուժանքի, կանխիկ փողի կամ երաշխիքի ձևով ներկայացվող որակավորման ապահովման, մասնակիցը պետք է ունենա նաև ենթակայանների կառուցման և (կամ) վերակառուցման մասնագիտական փորձառություն, հետևաբար, գնման ընթացակարգի մասնակիցների որակավորման չափանիշները և որակավորումը հիմնավորող փաստաթղթի ձևանմուշը հաստատելու 
ՀՀ կառավարության լիազորությունը սահմանված է Օրենքի 5-րդ հոդվածի 1-ին մասի 6-րդ կետում, ինչին և հղում է կատարվել Նախագծում:

	2. Հավելվածում նախատեսված աղյուսակի «Պահանջ» սյունակում «(10)» և «(2)» թվերն անհրաժեշտ է հանել:
	Ընդունվել է:

Նախագիծը լրամշակվել է, Նախագծով առաջարկվող հավելվածի «Բարձրավոլտ էլեկտրացանցեր» փակ բաժնետիրական ընկերության 220/110/35/10/6 կՎ «Շինուհայր» և 220/110/6 կՎ «Ագարակ-2» ենթակայանների վերակառուցման աշխատանքների գնման ընթացակարգի մասնակիցների որակավորման չափանիշներ» վերտառությամբ աղյուսակի (այսուհետ՝ Աղյուսակ 1) «Պահանջ» սյունակից «(10)» և «(2)» թվերը հանվել են:

	3. Աղյուսակում անհրաժեշտ է պարզաբանել, թե խոսքը ինչ պահանջների մասին է, ում կողմից և ինչ իրավական ակտով են դրանք ամրագրված:
	  Չի ընդունվել:
Նախագծով առաջարկվող գնման ընթացակարգի մասնակիցների մասնագիտական փորձառության որակավորման չափանիշն ամրագրված է Օրենքի 
6-րդ հոդվածի 3-րդ մասի 2-րդ կետում:

Աղյուսակ 1-ի «Պահանջ» վերտառությամբ սյունակում սահմանված են մասնագիտական փորձառության բովանդակությունը կազմող այն պահանջները, որոնց պետք է բավարարի մասնակիցը:

	4. Աղյուսակի «Պահանջվող փաստաթղթերը» սյունակում անհրաժեշտ է նշել, թե ում կողմից է հաստատվում աշխատանքների ավարտման վկայականի ձևը, և որոնք են համարվում համարժեք այլ փաստաթղթեր, ինչպես նաև հստակեցնել, թե ինչ կարգով պետք է իրականացվի համապատասխան փաստաթղթերի տրամադրումը, որպեսզի չբացահայտվի առևտրային գաղտնիք պարունակող տեղեկատվությունը:
	 Ընդունվել է:

Աղյուսակ 1-ի «Պահանջվող փաստաթղթերը» սյունակում նշվել է, որ, ի թիվս այլ փաստաթղթերի, մասնակիցը պետք է ներկայացնի պայմանագրի շրջանակներում իր պատվիրատուի կողմից տրված «Աշխատանքների ավարտման վկայական»-ի կամ պայմանագրի ավարտումը հավաստող համարժեք այլ փաստաթղթի պատճենները՝ առանց բացահայտելու առևտրային գաղտնիք պարունակող տեղեկատվությունը:

Հաշվի առնելով այն հանգամանքը, որ 
ՀՀ քաղաքացիական օրենսգրքի 3-րդ հոդվածի 1-ին մասի համաձայն՝ քաղաքացիական օրենսդրությունը հիմնվում է իր կողմից կարգավորվող հարաբերությունների մասնակիցների հավասարության, կամքի ինքնավարության (…), պայմանագրի ազատության, մասնավոր գործերին որևէ մեկի կամայական միջամտության անթույլատրելիության, քաղաքացիական իրավունքների անարգել իրականացման անհրաժեշտության (…) սկզբունքների վրա, ուստի որևէ մեկի կողմից պայմանագրով սահմանված աշխատանքների ավարտման վկայականի ձև հաստատելու պահանջ չի կարող սահմանվել:
Ավարտման վկայականի ձևին համարժեք այլ փաստաթղթեր կարող են համարվել այն փաստաթղթերը, որոնք հավաստում են մասնակցի կողմից պայմանագրով նախատեսված աշխատանքների կատարման փաստը:

Այնուամենայնիվ, տարընթերցումներից խուսափելու նպատակով Աղյուսակ 1-ի «Պահանջվող փաստաթղթերը» սյունակը շարադրվել է հետևյալ խմբագրությամբ. 

«Բարձրավոլտ էլեկտրացանցեր» ՓԲԸ 220/110/35/10/6 կՎ «Շինուհայր» և 220/110/6 կՎ «Ագարակ-2» ենթակայանների վերակառուցման աշխատանքների գնման ընթացակարգի մասնակիցների որակավորումը հիմնավորող փաստաթղթի ձևանմուշ՝ համաձայն կից ներկայացվող օրինակելի ձևի:
Ձևանմուշին կից մասնակիցը պետք է ներկայացնի համապատասխան պայմանագրի, ինչպես նաև պայմանագրի շրջանակներում իր պատվիրատուի կողմից տրված աշխատանքների ավարտման վկայականի կամ իր պատվիրատուի կողմից տրված՝ պայմանագրի ավարտումը հավաստող այլ փաստաթղթի պատճենները՝ առանց բացահայտելու առևտրային գաղտնիք համարվող տեղեկատվությունը և ներկայացնելով պայմանագրով սահմանված աշխատանքների ծավալը:»:

	5. Հավելվածի տեքստում առկա ծանոթագրության տեքստն անհրաժեշտ է նախատեսել առանձին կետի տեսքով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 21-րդ հոդվածի 1-ին մասի պահանջները:
	 Ընդունվել է:

Նախագիծը լրամշակվել է և Հավելվածի տեքստում առկա ծանոթագրությունը ներառվել է հավելվածի համապատասխան կետում:

	6. Նախագծով հաստատվող հավելվածի Ձևանմուշի վերնագրում «ՁևԱՆՄՈՒՇ» բառն անհրաժեշտ է փոխարինել «ՁԵՎԱՆՄՈՒՇ» բառով, իսկ տեքստում «Ձև» բառը՝ «ձևանմուշ» բառով:

Միաժամանակ, Ձևանմուշի «Տեղեկություն» վերտառությամբ աղյուսակում «Հասցեն՝» բառն անհրաժեշտ է փոխարինել «Գտնվելու վայրը՝» բառերով՝ նկատի ունենալով ՀՀ քաղաքացիական օրենսգրքի 59-րդ հոդվածի կարգավորումը:
	   Ընդունվել է:

Նախագիծը լրամշակվել է՝ Նախագծով հաստատվող հավելվածից «Փորձառության ներկայացման Ձև» բառերը հանվել են, Ձևանմուշի «Տեղեկություն» վերտառությամբ աղյուսակում «Հասցեն՝» բառը փոխարինվել է «Գտնվելու վայրը՝» բառերով, «ՁևԱՆՄՈՒՇ» բառը՝ «ՁԵՎԱՆՄՈՒՇ» բառով: 

	3. Քաղաքաշինության կոմիտե
	10.12.2021թ.

	
	№ 01/18/11415-2021

	1. Առաջարկությունների և դիտողություններ առկա չեն:
	 
	 

	4. Վարչապետի աշխատակազմ
	24.01.2022թ.

	
	№ 02/16.10/1963-2022

	1. Վարչապետի աշխատակազմի տարածքային զարգացման և շրջակա միջավայրի հարցերի վարչություն
«Բարձրավոլտ էլեկտրացանցեր» փակ բաժնետիրական ընկերության 220/110/35/10/6 կՎ «Շինուհայր» և 220/110/6 կՎ «Ագարակ-2» ենթակայանների վերակառուցման աշխատանքների գնման ընթացակարգի մասնակիցների որակավորման չափանիշները և որակավորումը հիմնավորող փաստաթղթի ձևանմուշը հաստատելու մասին» ՀՀ կառավարության որոշման նախագծով (այսուհետ՝ Նախագիծ) առաջարկվում է հաստատել «ԲԷՑ» ՓԲԸ-ի (այսուհետ՝ Ընկերություն) «Շինուհայր» և «Ագարակ-2» ենթակայանների վերակառուցման աշխատանքների գնման ընթացակարգի մասնակիցների որակավորման չափանիշները և որակավորումը հիմնավորող փաստաթղթի ձևանմուշը՝ աշխատանքներին անհրաժեշտ փորձառություն ունեցող կապալառուի ներգրավման հիմնավորմամբ, սակայն բավարար չափով հիմնավորում չի ներկայացվել որակավորման չափանիշները ՀՀ կառավարության որոշմամբ հաստատելու կապակցությամբ: 

Հասկանալի չէ, թե ի՞նչն է խոչընդոտում Ընկերությանը իր միջոցներով իրականացվող աշխատանքների գնման շրջանակներում ներգրավվող մասնակիցների համար անմիջապես Ընկերության կողմից նախատեսել որակավորման չափանիշներ:

Ուստի՝ առաջարկում ենք խնդրին լուծում տալ Ընկերության իրավասությունների շրջանակներում: 
2. Վարչապետի աշխատակազմի իրավաբանական վարչություն
Նախագծի համաձայն՝ կառավարությունը պետք է հաստատի «Բարձրավոլտ էլեկտրացանցեր» ՓԲԸ-ի «Շինուհայր» և «Ագարակ-2» ենթակայանների վերակառուցման աշխատանքների գնման ընթացակարգի մասնակիցների որակավորման չափանիշները և որակավորումը հիմնավորող փաստաթղթի ձևանմուշը, սակայն նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում է նորմատիվ իրավական ակտի հիման վրա և դրան համապատասխան:

	  Չի ընդունվել:
Նախագծի նախաբանում հղում է կատարվել ՀՀ Սահմանադրության 146-րդ հոդվածի 4-րդ մասին, Օրենքի 5-րդ հոդվածի 1-ին մասի 6-րդ կետին և Որոշման 1-ին հավելվածի 3-րդ կետին:

ՀՀ Սահմանադրության 146-րդ հոդվածի 4-րդ մասի համաձայն՝ ՀՀ կառավարության լիազորությունները սահմանվում են Սահմանադրությամբ ու օրենքներով, և ՀՀ կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:

Օրենքի 5-րդ հոդվածի 1-ին մասի 6-րդ կետի համաձայն՝ Օրենքի նպատակի և պահանջների կատարման ապահովման համար ՀՀ կառավարությունը հաստատում է Օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները: 

Որոշման 1-ին հավելվածի 3-րդ կետի համաձայն՝ գնման գործընթացի առանձնահատկություններով պայմանա-վորված` ՀՀ կառավարության որոշումներով կարող են սահմանվել Որոշմամբ հաստատված կարգով չնախատեսված նորմեր:

Նախագծով առաջարկվում է գնման ընթացակարգի՝ մրցույթի մասնակցի որակավորման չափանիշներ սահմանել, ինչը, ի համեմատություն Որոշմամբ նախատեսված և գործող կարգավորումների, գնման ընթացակարգի կազմակերպման առանձնահատկություն է, քանի որ, ի լրումն միակողմանի հաստատված հայտարարության` տուժանքի, կանխիկ փողի կամ երաշխիքի ձևով ներկայացվող որակավորման ապահովման, մասնակիցը պետք է ունենա նաև ենթակայանների կառուցման և (կամ) վերակառուցման մասնագիտական փորձառություն և ներկայացնի համապատասխան փաստաթղթեր, հետևաբար, գնման ընթացակարգի մասնակիցների որակավորման չափանիշները և որակավորումը հիմնավորող փաստաթղթի ձևանմուշը հաստատելու ՀՀ կառավարության լիազորությունը սահմանված է Օրենքի 5-րդ հոդվածի 1-ին մասի 6-րդ կետով, ինչին և հղում է կատարվել Նախագծում:

Հարկ է նաև ընդգծել, որ Որոշման փոփոխությունների և ինկորպորացիաների ուսումնասիրության համաձայն՝ Որոշման՝ մինչև 2019թ. հոկտեմբերի 10-ը գործող կարգավորումներով հստակ սահմանված է եղել, որ գնման գործընթացի պատասխանատու ստորաբաժանումը կազմում և հաստատում էր գնման հայտը, ինչն, ի թիվս այլ տվյալների, ներառում էր նաև մասնակիցների որակավորման չափանիշները, իսկ Որոշման «Գնումներին մասնակցելու իրավունքը և որակավորման չափանիշները գնահատելու պայմանները» վերտառությամբ 8-րդ բաժնի 61-63-րդ կետերով հստակ նախատեսված է եղել նաև մասնակիցների որակավորման չափանիշների գնահատման ընթացակարգը:

Վերը նշված իրավական կարգավորումներն ուժը կորցրած են ճանաչվել ՀՀ կառավարության 10.10.2019թ. N 1422-Ն որոշմամբ կատարված փոփոխությունների արդյունքում, որով մասնակիցներին ներկայացվող որակավորման չափանիշների փոխարեն ներդրվել և գործում է որակավորման ապահովման երաշխքի ներկայացման ինստիտուտը:

Ի լրումն վերանշյալի՝ անհրաժեշտ է արձանագրել, որ Օրենքի 6-րդ հոդվածի 6-րդ մասի համաձայն՝ հրավերով սահմանվում են մասնակցի` տվյալ գնումներին մասնակցելու իրավունքը և որակավորումը գնահատելու չափանիշները, կարգը և դրա համար պահանջվող փաստաթղթերին (տեղեկություններին) ներկայացվող պահանջները, իսկ նույն Օրենքի 5-րդ հոդվածի 1-ին մասի 8-րդ կետի համաձայն՝ ՀՀ կառավարությունն է հաստատում հրավերի և պայմանագրի հիմնական պայմանները:

Վերոնշյալ իրավական նորմերի վկայակոչումը փաստում է, որ գնման ընթացակարգի մասնակիցների որակավորման չափանիշ սահմանելը և որակավորումը հիմնավորող փաստաթղթի ձևանմուշ հաստատելը գնման ընթացակարգի մաս են կազմում, որի կիրարկման կարգը հաստատելու իրավասությունն Օրենքի 5-րդ հոդվածի 1-ին մասի 6-րդ կետի հիմքով պատկանում է ՀՀ կառավարությանը:

Օրենքի և Որոշման վկայակոչված նորմերի համադրված վերլուծությունը փաստում է, որ Ընկերությունն իրավասու չէ գնման ընթացակարգի՝ Որոշմամբ չնախատեսված առանձնահատկություններ սահմանել:

	3. Վարչապետի աշխատակազմի տարածքային զարգացման և շրջակա միջավայրի հարցերի վարչություն
Անդրադառնալով Նախագծին, անհրաժեշտ ենք համարում նշել, որ հավելվածի «Պահանջ» սյունակի համաձայն՝ մասնակիցը պետք է ներկայացնի հայտի ներկայացմանը նախորդող տասը տարիների ընթացքում (սկսած 2012թ-ի հունվարի 1-ից) 220 կՎ կամ ավելի բարձր լարմամբ ենթակայանի վերակառուցման կամ կառուցման երկու պայմանագրերում որպես կապալառու  կամ ենթակապալառու աշխատելու փորձ, մինչդեռ հիմնական գործառույթներում նշված աշխատանքները վերաբերվում են միայն 220 կՎ ենթակայաններին: 


	   Ընդունվել է:

Նախագիծը լրամշակվել է:


